
Հիմնավորում

«Հայաստանի Հանրապետության կառավարության 2010 թվականի նոյեմբերի 11-ի N1504-Ն որոշման մեջ լրացումներ  կատարելու մասին» ՀՀ կառավարության որոշման նախագծի
1.Անհրաժեշտությունը
Հայաստանի Հանրապետության կառավարության 2010 թվականի  նոյեմբերի 11-ի «էլեկտրոնային եղանակով հարկային հաշիվների դուրսգրման, հարկային հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների սերիայի և համարի գեներացման կարգերը և հարկային հաշիվների ձևեի գինը սահմանելու մասին» N1504-Ն որոշմամբ էլեկտրոնային հարկային հաշիվները էլեկտրոնային եղանակով անվավեր ճանաչելու համար հարկ վճարողին տրվել է 24 ժամ: Գործնականում հարկ վճարողների մոտ կարիք է առաջանում անվավեր ճանաչել էլեկտրոնային եղանակով դուրս գրված հարկային հաշիվը 24 ժամը լրանալուց հետո:  ՀՀ կառավարության 11.11.2010թ. N 1504-Ն որոշումը այդ դեպքերում հարկային հաշիվները անվավեր ճանաչելու կարգ չի սահմանում: Նշված որոշմամբ և ընդհանրապես օրենսդրությամբ թղթային հարկային հաշիվների անվավեր ճանաչելու կարգ ևս սահմանված չէ: Քանի որ հարկային հաշիվները գործնականում հանդիսանում են խիստ հաշվառման հաշվարկային փաստաթղթեր և դրանք ավելացված արժեքի հարկի մասով հարկային պարտավորությունների առաջացումը արձանագրող, ինչպես նաև ապրանքներ կամ ծառայություններ ձեռքբերողների համար հաշվանցումներ կատարելու համար հիմք հանդիսացող փաստաթղթեր են, անհրաժեշտ է սահմանել դրանք անվավեր ճանաչելու կարգ` հարկային պարտավորությունները ճիշտ հաշվարկելու համար:   
2. Ընթացիկ իրավիճակը և խնդիրները

Դուրսգրված հարկային հաշիվները ԱԱՀ վճա​րողների կողմից անվավեր ճանաչելու կարգ ՀՀ կառավարության կողմից սահմանված չէ: Ներկայացվող ՀՀ կառավարության որոշմամբ առաջարկվում է լրացումներ կատարել ՀՀ կառավարության 11.11.2010թ. N 1504-Ն որոշման մեջ, որով կսահմանվի դուրսգրված հարկային հաշիվները անվավեր ճանաչելու կարգ: Որոշման նախագծով սահմանվում  են հարկային հաշիվները անվավեր ճանաչելու դեպքերը և հարկային հաշիվը անվավեր ճանաչումը արձանագրելու ձևերը:
3. Տվյալ բնագավառում իրականացվող քաղաքականությունը
Տվյալ բնագավառում իրականացվող քաղաքականության փոփոխություն չի կատարվում:
4. Կարգավորման նպատակը և բնույթը
Որոշմամբ կարգավորվում է հարկ վճարողների կողմից դուրսգրված հարկային հաշիվները անվավեր ճանաչելու գործընթացը:
5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
6. Ակնկալվող արդյունքը
Հարկ վճարող անձինք կունենա հնարավորություն միասնական և ՀՀ կառավարության կողմից սահմանված կարգով անվավեր ճանաչելու դուրս գրված այն հարկային հաշիվները, որոնցում նշված գործարքը տարբեր պատճառներով չի կատարվել կամ որոնց դուրսգրման ժամանակ թույլ են տրվել սխալներ և բացառել ավելացված արժեքի հարկի մասով պարտավորության անհարկի առաջացումը:

